
Chamakaprashna

चमकप्रश्नः

ॐ अग्ना ॑विष्णू स ॒जोषसे ॒मा व॑र्धन्तु वां॒ गिरः । द्यु ॒म्नैर्वाजे॑भिरागतम् । वाजश्च मे प्रस ॒वश्च ॑
मे॒ प्रय ॑तिश्च मे॒ प्रसि ॑तिश्च मे धीतिश्च ॑ मे॒ क्रतु ॑श्च मे॒ स्वरश्च मे॒ श्लोकश्च मे श्रावश्च ॑ मे॒
श्रुतिश्च मे॒ ज्योतिश्च मे॒ सुव ॑श्च मे प्राणश्च ॑ मेऽपानश्च ॑ मे व्या ॒नश्च ॒ मेऽसु ॑श्च मे चित्तं च॑ म॒
आधीतं च मे॒ वाक्च मे॒ मनश्च मे॒ चक्षु ॑श्च मे॒ श्रोत्रं॑ च मे॒ दक्ष ॑श्च मे॒ बलं ॑ च म॒ ओज ॑श्च मे॒
सह ॑श्च म॒ आयु ॑श्च मे ज ॒रा च॑ म आत्मा च॑ मे त॒नूश्च ॑ मे॒ शर्म॑ च मे॒ वर्म॑ च मे॒ऽङ्गा ॑नि
च मे॒ऽस्थानि च मे॒ परूꣳ’षि च मे॒ शरीराणि च मे ॥ १॥
ज्यैष्ठ्यं ॑ च म॒ आधिपत्यं च मे म॒न्युश्च ॑ मे॒ भामश्च ॒ मेऽमश्च ॒ मेऽम्भश्च मे जे ॒मा च॑ मे
महिमा च॑ मे वरिमा च॑ मे प्रथिमा च॑ मे व॒र्ष्मा च॑ मे द्राघु॒या च॑ मे वृ॒द्धं च॑ मे॒ वृद्धिश्च
मे स ॒त्यं च॑ मे श्र ॒द्धा च॑ मे॒ जग ॑च्च मे॒ धनं ॑ च मे॒ वशश्च मे॒ त्विषिश्च मे क्रीडा च॑ मे॒
मोदश्च मे जातं च॑ मे जनि ॒ष्यमाणं च मे सू ॒क्तं च॑ मे सुकृ ॒तं च॑ मे वित्तं च॑ मे॒ वेद्यं ॑ च
मे भू॒तं च॑ मे भविष्यच्च ॑ मे सु ॒गं च॑ मे सु ॒पथं॑ च म ऋ॒द्धं च॑ म॒ ऋद्धिश्च मे क॒ॢप्तं च॑ मे॒
कॢप्तिश्च मे म॒तिश्च ॑ मे सुमतिश्च ॑ मे ॥ २॥
शं च॑ मे॒ मयश्च मे प्रियं च॑ मेऽनुकामश्च मे॒ कामश्च मे सौमनसश्च ॑ मे भ॒द्रं च॑ मे॒ श्रेय ॑श्च
मे॒ वस्यश्च मे॒ यश ॑श्च मे॒ भगश्च मे॒ द्रविणं च मे य ॒न्ता च॑ मे ध ॒र्ता च॑ मे॒ क्षेम ॑श्च मे॒ धृति ॑श्च
मे॒ विश्वं॑ च मे॒ महश्च मे सं ॒विच्च मे॒ ज्ञात्रं॑ च मे॒ सूश्च ॑ मे प्॒रसूश्च ॑ मे॒ सीरं ॑ च मे ल॒यश्च ॑
म ऋ॒तं च॑ मे॒ऽमृतं॑ च मेऽय ॒क्ष्मं च॒ मेऽनामयच्च मे जीवातु॑श्च मे दीर्घायु॒त्वं च॑ मेऽनमित्रं
च॒ मेऽभयं च मे सु ॒गं च॑ मे॒ शय ॑नं च मे सू ॒षा च॑ मे सु ॒दिनं॑ च मे ॥ ३॥
ऊर्क्च ॑ मे सू ॒नृता च मे॒ पय ॑श्च मे॒ रस ॑श्च मे घृ ॒तं च॑ मे॒ मधु॑ च मे॒ सग्धि ॑श्च मे॒ सपी ॑तिश्च मे
कृ ॒षिश्च मे॒ वृष्टिश्च मे॒ जैत्रं ॑ च म॒ औद्भिद्यं च मे र॒यिश्च ॑ मे॒ रायश्च मे पु॒ष्टं च॑ मे॒ पुष्टिश्च
मे विभु च॑ मे प्॒रभु च॑ मे ब॒हु च॑ मे॒ भूयश्च मे पू॒र्णं च॑ मे पू॒र्णतरं च॒ मेऽक्षि ॑तिश्च मे॒
कूय  ॑वाश्च मेऽन्नं॑ च॒ मेऽक्षु ॑च्च मे व्रीहय ॑श्च मे॒ यवाश्च मे॒ माषाश्च मे॒ तिलाश्च मे मु॒द्गाश्च मे
ख॒ल्वा ᳚श्च मे गो ॒धूमाश्च मे म॒सुराश्च मे प्रियंग ॑वश्च ॒ मेऽणवश्च मे श्या ॒मकाश्च मे नीवाराश्च

मे ॥ ४॥
अश्मा च मे॒ मृत्तिका च मे गि ॒रय ॑श्च मे॒ पर्व॑ताश्च मे॒ सिक ॑ताश्च मे॒ वनस्पतयश्च मे॒ हिरण्यं
च॒ मेऽय ॑श्च मे॒ सीसं ॑ च मे॒ त्रपु॑श्च मे श्या ॒मं च॑ मे लो॒हं च॑ मे॒ऽग्निश्च ॑ म॒ आपश्च मे
वीरुध ॑श्च म॒ ओषधयश्च मे कृष्टप  ॒च्यं च॑ मेऽकृष्टप  ॒च्यं च॑ मे ग्रा ॒म्याश्च ॑ मे प॒शव आरण्याश्च ॑
य ॒ज्ञेन कल्पन्तां वित्तं च मे॒ वित्तिश्च मे भू॒तं च॑ मे॒ भूतिश्च मे॒ वसु ॑ च मे वस ॒तिश्च ॑ मे॒
कर्म॑ च मे॒ शक्तिश्च ॒ मेऽर्थ॑श्च म॒ एम ॑श्च म॒ इतिश्च मे॒ गति ॑श्च मे ॥ ५॥
अ ॒ग्निश्च ॑ म॒ इन्द्रश्च मे॒ सोमश्च म॒ इन्द्रश्च मे सवि ॒ता च॑ म॒ इन्द्रश्च मे॒ सर ॑स्वती च म॒
इन्द्रश्च मे पू॒षा च॑ म॒ इन्द्रश्च मे॒ बृहस्पतिश्च म॒ इन्द्रश्च मे मित्रश्च ॑ म॒ इन्द्रश्च मे॒ वरु ॑णश्च
म॒ इन्द्रश्च मे॒ त्वष्टा च म॒ इन्द्रश्च मे धाता च॑ म॒ इन्द्रश्च मे॒ विष्णु॑श्च म॒ इन्द्रश्च मे॒ऽश्विनौ ॑
च म॒ इन्द्रश्च मे म॒रुत ॑श्च म॒ इन्द्रश्च मे॒ विश्वे॑ च मे दे ॒वा इन्द्रश्च मे पृथिवी च॑ म॒ इन्द्रश्च
मे॒ऽन्तरि ॑क्षं च म॒ इन्द्रश्च मे॒ द्यौश्च ॑ म॒ इन्द्रश्च मे॒ दिशश्च म॒ इन्द्रश्च मे मू॒र्धा च॑ म॒ इन्द्रश्च
मे प्॒रजापतिश्च म॒ इन्द्रश्च मे ॥ ६॥
अ ॒ꣳꣳशुश्च ॑ मे र॒श्मिश्च मेऽदाभ्यश्च ॒ मेऽधि ॑पतिश्च म उपाꣳꣳशुश्च ॑ मेऽन्तर्या ॒मश्च म
ऐन्द्रवाय ॒वश्च ॑ मे मैत्रावरुणश्च ॑ म आश्विनश्च ॑ मे प्रतिप्रस्थानश्च मे शु ॒क्रश्च ॑ मे म॒न्थी
च॑ म आग्रय ॒णश्च ॑ मे वैश्वदे ॒वश्च ॑ मे ध्रु ॒वश्च ॑ मे वैश्वानरश्च ॑ म ऋतुग्र ॒हाश्च मेऽतिग्रा ॒ह्याश्च म
ऐन्द्रा ॒ग्नश्च ॑ मे वैश्वदे ॒वश्च ॑ मे मरुत्वतीयाश्च मे माहे॒न्द्रश्च ॑ म आदित्यश्च ॑ मे सावित्रश्च ॑ मे
सारस्वतश्च ॑ मे पौ॒ष्णश्च ॑ मे पात्नीवतश्च ॑ मे हारियोजनश्च ॑ मे ॥ ७॥
इ॒ध्मश्च मे ब॒र्हिश्च मे॒ वेदिश्च मे॒ धिष्णि ॑याश्च मे॒ स्रुचश्च मे चमसाश्च ॑ मे॒ ग्रावाणश्च मे॒
स्वरवश्च म उपरवाश्च मेऽधि ॒षवणे च मे द्रोणकलशश्च ॑ मे वायव्या ॑नि च मे पूतभृच्च म
आधवनीय ॑श्च म॒ आग्नी ᳚ध्रं च मे हविर्धानं॑ च मे गृ ॒हाश्च मे॒ सद ॑श्च मे पुरो॒डाशाश्च मे
पचताश्च मेऽवभृ॒थश्च मे स्वगाकारश्च मे ॥ ८॥
अ ॒ग्निश्च ॑ मे घ ॒र्मश्च मे॒ऽर्कश्च  ॑ मे॒ सूर्य ॑श्च मे प्राणश्च ॑ मेऽश्वमे॒धश्च ॑ मे पृथिवी च॒ मेऽदितिश्च
मे॒ दितिश्च मे॒ द्यौश्च ॑ मे॒ शक्क्वरीरङ्गुलयो ॒ दिशश्च मे य ॒ज्ञेन कल्पन्ता ॒मृक्च मे॒ साम च
मे॒ स्तोमश्च मे॒ यजु ॑श्च मे दीक्षा च॑ मे॒ तपश्च म ऋ॒तुश्च ॑ मे व्॒रतं च॑ मेऽहोरात्रयो ᳚र्वृ॒ष्ट्या
बृ॑हद्रथन्तरे च॑ मे य ॒ज्ञेन कल्पेताम् ॥ ९॥
गर्भा᳚श्च मे व॒त्साश्च ॑ मे॒ त्र्यवि ॑श्च मे त्र्य ॒वी च॑ मे दित्य ॒वाट् च॑ मे दित्यौ॒ही च॑ मे॒ पञ्चाविश्च
मे पञ्चावी च॑ मे त्रिवत्सश्च ॑ मे त्रिवत्सा च॑ मे तुर्य ॒वाट् च॑ मे तुर्यौ ॒ही च॑ मे पष्ठ ॒वाट्
च॑ मे पष्ठौ॒ही च॑ म उ॒क्षा च॑ मे व॒शा च॑ म ऋषभश्च मे वे॒हच्च मेऽन॒ड्वाञ्च मे धे ॒नुश्च ॑ म॒

आयु ॑र्य ॒ज्ञेन कल्पतां प्राणो य ॒ज्ञेन कल्पतामपानो य ॒ज्ञेन कल्पतां व्या ॒नो य ॒ज्ञेन कल्पतां ॒
चक्षु॑र्य ॒ज्ञेन कल्पता ॒ग् ॒ श्रोत्रं॑ य ॒ज्ञेन कल्पतां ॒ मनो॑ य ॒ज्ञेन कल्पतां ॒ वाग्यज्ञेन कल्पतामात्मा
य ॒ज्ञेन कल्पतां य ॒ज्ञो य ॒ज्ञेन कल्पताम् ॥ १०॥
एका ॑ च मे तिस्रश्च ॑ मे॒ पञ्च ॑ च मे स ॒प्त च॑ मे॒ नव च म॒ एका ॑दश च मे॒ त्रयो ॑दश च मे॒ पञ्च ॑दश
च मे स ॒प्तदश च मे॒ नवदश च म॒ एक ॑विꣳशतिश्च मे॒ त्रयो ॑विꣳशतिश्च मे॒ पञ्च ॑विꣳशतिश्च
मे स ॒प्तविꣳ’शतिश्च मे॒ नवविꣳशतिश्च म॒ एक ॑त्रिꣳशच्च मे॒ त्रय ॑स्त्रिꣳशच्च मे॒ चतस्रश्च मे॒ऽष्टौ
च॑ मे॒ द्वादश च मे॒ षोडश च मे विꣳश ॒तिश्च ॑ मे॒ चतु॑र्विꣳशतिश्च मे॒ऽष्टाविꣳ’शतिश्च मे॒
द्वात्रिꣳ’शच्च मे॒ षट्त्रिꣳ’शच्च मे चत्वरिꣳꣳशच्च मे॒ चतु॑श्चत्वारिꣳशच्च मे॒ऽष्टाचत्वारिꣳशच्च
मे॒ वाजश्च प्रस ॒वश्चापिजश्च ॒ क्रतु ॑श्च ॒ सुव ॑श्च मू॒र्धा च॒ व्यश्नि ॑यश्चान्त्याय ॒नश्चान्त्य ॑श्च भौवनश्च ॒
भुवन ॒श्चाधि ॑पतिश्च ॥ ११॥
ॐ इडा देव ॒हूर्मनु॑र्यज्ञ ॒नीर्बृहस्पतिरुक्थामदानि शꣳसिष ॒द्विश्वे॑दे ॒वाः सू ᳚क्॒तवाचः
पृथिवीमातर्मा मा हिꣳसी ॒र्मधु॑ मनिष्ये ॒ मधु॑ जनिष्ये ॒ मधु॑ वक्ष्यामि मधु॑ वदिष्यामि
मधु॑मतीं दे ॒वेभ्यो॒ वाचमुद्यासꣳ शुश्रू ॒षेण्यां ᳚ मनु॒ष्ये ᳚भ्य ॒स्तं मा दे ॒वा अ ॑वन्तु शो॒भायै॑
पितरोऽनु॑मदन्तु॥
ॐ शान्तिः शान्तिः शान्तिः ॥
(॥ इति श्री कृष्णयजुर्वेदीय  तैत्तिरीय संहितायां चतुर्थकाण्डे सप्तमः प्रपाठकः ॥)

